
	మ.	
అని ప్రార్ధించిన దేచధీమణికి నిష్టావాప్తియుం గీర్తిఖే

లనయున్ భాగ్యసమృద్ధియున్ జయముఁ దుల్యస్ఫూర్తి వర్తిల్ల స

జ్జనతావర్ణితరీతి నాంధ్రమగు భాషాపద్ధతిన్ బల్కితిన్

వినుత శ్రీభరితోద్భటస్ఫుటకథావిఖ్యాతసత్కావ్యమున్.

	వ.	
ఇమ్మహాప్రారంభమునకు మంగళాచరణంబుగాఁ గృతీశ్వరు వంశావతారం బభివర్ణించెద.

కృతిపతి వంశావతారవర్ణనము




	ఉ.	
ధన్యవివేకశాలి, ప్రమథప్రభుపాదపయోజయుగ్మమూ

ర్ధన్యమనోద్విరేఫపతి, ప్రౌఢవచఃపరిభూతపండితం

మన్యుఁడు, మాన్యకీర్తినిధి, మన్యువిదూరుఁడునైన యట్టి కౌం

డిన్యమహామునీంద్రుఁడు మనీషికులాగ్రణి యొప్పునెప్పుడున్.

	శా.	
ఆవిర్భావము నొందెఁ దత్కులమునం దక్షుకీర్త్యావృత

ద్యావాపృథ్వ్యవకాశుఁ డీశపదపద్మధ్యానంసం(ధానవి

ద్యావిశ్రాం)తుఁడు సత్కృపాభరితశాంతస్వాంతుఁ డూరాగ్రహా

రావాసుండు పెదన్నమంత్రిమణి కొమ్మాంబామనోభర్తయై.

	క.	
ఆ జంపతులకుఁ గలిగిరి

భూజనకల్పద్రుమములు పురహరపూజా

బ్రాజిష్ణు లైలమంత్రియుఁ

దేజోనిధి తిప్పువిభుఁడు దేచప్రభుఁడున్.

	క.	
వారలలోఁ గవిజనమం

దూరుఁ డుదారుండు కీర్తిధగధగితదిశా

వారణదంతాచలుఁ డగ

ధీరుఁడు ధీరుచిరమూర్తి తిప్పన వెలయున్.

	గీ.	
చెప్పఁ జిత్రంబు శ్రీయూర తిప్పమంత్రి

యర్థులకు ధారవోయుట కఖిలనదులు

		 ఈ పేజీలో చివరి మార్పు 3 అక్టోబరు 2020న 08:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

